
 
 

Publicaziuns dalla vischnaunca, jamna 12 

 
Damondas da baghegiar 
 
2023-1029.000 
Datum dalla publicaziun: 24 da mars 2023 
Il patrun:   SAC Sektion Winterthur, Am Eulachpark 25, 8404 Winterthur 
Il representant:   ARGE Siaa. triulzi GmbH & Martin Hellingman, Gitschenstrasse 4, 6460 Altdorf UR 
Intenziun:  Sanaziun dalla Camona SAC Cavardiras, spazzada parziala e construcziun d’in niev 

edifeci annex cun engrondaziun dalla surfatscha da habitar, sanaziun dil 
provediment d’aua sco era sanaziun dil sistem da deflussiun 

Edifeci nr.   503 
Parcella:   2544 / 2948 
Adressa:   Gwasmet, Senda Camona da Cavardiras 8, 7180 Disentis/Mustér 
Zona:    – Ulteriur territori communal 

– Zona per la protecziun dalla cuntrada  
Zona da prighel:  Per part zona da prighel 1 
 
2023-1031.000 
Datum dalla publicaziun: 24 da mars 2023 
Il patrun:   Serafin & Edith Steger-Levy, Via Caselle 39A, 6644 Orselina 
Il representant:   huonder bisquolm architects sa, Via da Scola 18, 7180 Disentis/Mustér 
Intenziun:  Construcziun nova d’ina casa d’ina famiglia cun garascha integrada, spazzar il 

clavau e construcziun nova d’in atelier 
Edifeci nr.   541 
Parcella:   334 
Adressa:   Via Pardomat 23, 7180 Disentis/Mustér 
Zona:    – Zona dil vitg engrondida (VE) 

– Ulteriur territori communal 
– Zona agricola 
– Zona d’uaul 

Zona da prighel:  Negina 
 
2023-1032.000 
Datum dalla publicaziun: 24 da mars 2023 
Il patrun:   Bergbahnen Disentis AG, Via Acletta 2, 7180 Disentis/Mustér 
Il representant:   ipz ingenieure + planer ag, Via Lucmagn 7, 7180 Disentis/Mustér 
Intenziun:   Engrondaziun dalla ustria e terrassa, modificaziuns dil terren e contuorn 
Edifeci nr.   704A, 705 
Parcella:   2932, 2558 
Adressa:   Caischavedra 1a, 7180 Disentis/Mustér 
Zona:    – Zona per indrezs turistics 

– Zona per il sport d’unviern 
Zona da prighel:  Negina 
 
Protestas: 
Ils plans da construcziun ein deponi tier l’administraziun communala. L’investa publica cuoza 20 dis dapi il 
datum dalla publicaziun. Eventualas protestas encunter sura damondas da baghegiar ein d’inoltrar a scret 
enteifer 20 dis all’instanza da baghegiar, caum postal 57, 7180 Disentis/Mustér. La protesta sto esser 
motivada e suttascretta dil recurrent ni da siu representant. 
 
 
Disentis/Mustér, ils 24 da mars 2023 
 
Uffeci da baghegiar Disentis/Mustér

Lubientschas da baghegiar 
 
L’instanza da baghegiar ha concediu suandontas lubientschas da baghegiar: 
 
Nr. 2023-1008.000 
Irene De Pretto, Grubenstrasse 47, 9500 Wil; construcziun d’ina casa da pliras famiglias cun garascha 
sutterrana, parcella 3652, Via Plauns 13, 7180 Disentis/Mustér. 
 
Nr. 2023-1016.000 
Andreas e Silvana Flury, Via Dulezi 17, 7180 Disentis/Mustér; construcziun d’ina casa d’ina famiglia e d’ina 
garascha, parcella 2235, Via Vallars 14, 7186 Segnas. 
 
Nr. 2023-1027.000 
Casatec Group SA, Via dalla Stampa 8, 7180 Disentis/Mustér; niev indrez fotovoltaic vid las storas dallas 
fatschadas sid e vest, parcella 2204, Via dalla Stampa 8, 7180 Disentis/Mustér. 
 
 
Disentis/Mustér, ils 24 da mars 2023 
 
Uffeci da baghegiar Disentis/Mustér

 
Annunzias da baghegiar 
 
All’instanza da baghegiar ei sin fundament digl art. 64, alinea 2 dalla lescha da baghegiar e digl art. 40 
dall’ordinaziun davart la planisaziun dil territori dil cantun Grischun OPT vegniu annunziau ils suandonts 
projects: 
 
Nr. 2023-2016.000 
Adrian e Katrin Pally-Stieglbauer, Via Acletta 31, 7180 Disentis/Mustér; remplazzament dallas finiastras, 
parcella 1673, Via Acletta 31, 7180 Disentis/Mustér. 
 
Nr. 2023-2017.000 
Ivan Desax, Via Alpettas 22, 7180 Disentis/Mustér; niev cundrez fotovoltaic vid la fatschada dalla tegia, 
parcella 3994, Via Runfoppa 16, 7180 Disentis/Mustér. 
 
 
Disentis/Mustér, ils 24 da mars 2023 
 
Uffeci da baghegiar Disentis/Mustér

 
Lenna da brisch 
 
Damondas per lenna da brisch ein da far en scret entochen ils 11 d’ avrel 2023 agl uffeci forestal dalla 
vischnaunca da Mustér, Simon Cathomen, Gassa da Cuoz 1, 7180 Disentis/Mustér ni per e-mail; 
uaul@disentis.ch. Per plascher indicar il sortiment giavischau ed il quantum. Sin giavisch vegn la lenna era 
furnida franco a casa. Il formular d’empustaziun sa vegnir cargaus giu silla pagina d’internet sut 
www.disentis.ch/uaul Lenna sin il tschep vegn mo vendida sche las premissas pertuccont scolaziun minimala 
da luvrers d’uaul ein garantidas. La cumpra da lenna sin il tschep sto vegnir reglada en in contract da 
cumpra. 
 
 
Uffeci forestal Disentis/Mustér

 

mailto:uaul@disentis.ch
http://www.disentis.ch/uaul

Cartas da viagiar dil di 
 
Informaziun davart sistida 
Las Viasfier federalas svizras vegnan naven dils 1-1-2024 buca a cuntinuar cun la vendita dallas cartas da 
viagiar dil di per vischnauncas ella fuorma dils davos onns. La fuorma d'ina semeglionta carta ei vegnida 
presentada l’entschatta fevrer 2023 alla publicitad. 
Igl abonnament dalla vischnaunca da Mustér per las duas cartas da viagiar dil di scada cun la fin da mars 
2023 ed igl ei buca pusseivel da prolungir igl abonnament sulettamein pils nov meins restonts entochen la fin 
2023. Per garantir la purschida stuess la vischnaunca acquistar in abonnament pigl entir 2023, quei che 
caschunass in deficit da plirs mellis francs. 
Sebasond sin quella situaziun ha la direcziun communala decidiu da sistir naven dils 1-4-2023 la vendita 
dallas cartas da viagiar dil di. Gest tenor situaziun vegn eventualmein decidiu da cuntinuar 2024 cun la nova 
purschida d›ina carta dil di da spargn. 
 
Bien engraziament per l'enconuschientscha e capientscha. 
 
 
Direcziun communala

 
Introducziun procedura da contribuziun sanaziun dalla cuvrida Via Raveras 
 
Tenor conclus dils 27 da fevrer 2023 resp. decisiun dil cussegl da vischnaunca dils 22 da zercladur 2022 
intenda la suprastonza communala d’introducir a basa digl art. 63 dalla lescha davart la planisaziun dil 
territori per il cantun Grischun (LPT) ed art. 22 ss. dall’ordinaziun davart la planisaziun dil territori per il 
cantun Grischun (OPT) pil project per la sanaziun dalla cuvrida dalla Via Raveras la procedura da 
contribuziun. 
 
Fixaziun dall’interessenza tenor art. 63 LPT: 
– territori cumpigliau tenor plan d’exposiziun 
– interessenza publica 70%, interessenza privata 30%. 
 
L’exposiziun publica dils acts succeda naven dils 24 da mars entochen ils 24 d’avrel 2023. Dils acts 
d’exposiziun sa vegnir priu envesta en casa communala (stanza nr. 10) duront las usitadas uras da spurtegl. 
Plinavon sa era vegnir priu envesta dils acts en fuorma digitala sco documents da PDF sut 
www.disentis.ch/downloads/spurtegl-virtual/administraziun. 
 
Acts d’exposiziun: 
– publicaziun presenta 
– territori cumpigliau Via Raveras 
– tabella cun ils proprietaris da terren 
 
Encunter l’intenziun d’introducir quella procedura da contribuziun ed il territori cumpigliau sco era las 
corrispundentas cumparts dall’interessenza publica e privata sa duront il temps dall’exposiziun publica vegnir 
inoltrau a scret protesta alla suprastonza communala (art. 23 al. 1 OPT). 
 
 
Disentis/Mustér, ils 24 da mars 2023 
 
Suprastonza communala Disentis/Mustér

 

http://www.disentis.ch/downloads/spurtegl-virtual/administraziun

Prolungaziun dalla zona da planisaziun 
 
Ils 4 da mars 2019 ha la suprastonza communala da Disentis/Mustér relaschau ina zona da planisaziun, la 
quala ei vegnida prolungida ils 29 da mars 2021 tenor conclus dil Departement dall’economia publica e fatgs 
socials (DVS) dil cantun Grischun dils 3 da mars 2021. La prolungaziun dalla zona da planisaziun vala 
entochen ils 29 da mars 2023. 
 
Sebasond sin art. 21 dalla lescha davart la planisaziun dil territori pil cantun Grischun (LPTGR) ha la 
suprastonza communala decidiu ils 27 da fevrer 2023 da prolungir la zona da planisaziun per ulteriurs dus 
onns. Ils 13 da mars 2023 ha il DVS approbau il conclus dalla suprastonza communala da prolungir la zona 
da planisaziun entochen ils 29 da mars 2025. 
Ella zona da planisaziun astga vegnir fatg nuot che savess engrevegiar la nova planisaziun ni che pudess 
cunterfar a quella. Damondas da baghegiar astgan mo vegnir lubidas, sch’ellas cunterfan buc allas 
prescripziuns cun vigur legala ni allas novas planisaziuns e prescripziuns previdas (cumpareglia art. 21 al. 2 
LPTGR). Lubientschas da baghegiar vegnan remessas duront che la zona da planisaziun ei en vigur 
specialmein, sche la damonda da baghegiar; 
 
– nezegia surfatschas che sesanflan ordeifer il territori per gronda part surbaghegiaus. En quei cass astga in 
project da baghegiar buca influenzar negativamein ina eventuala dezonaziun d’ina surfatscha restonta 
(p. ex. negina parcellaziun da surfatschas che duein vegnir dezonadas ni che caschunan novas largias 
enteifer il territori surbaghegiau). 
 
Encunter questa prolungaziun dalla zona da planisaziun sa vegnir recurriu enteifer 30 dis dapi la publicaziun 
ufficiala cun ina protesta da planisaziun alla Regenza dil cantun Grischun (art. 101 LPTGR). 
 
 
Disentis/Mustér, ils 24 da mars 2023 
 
Suprastonza communala Disentis/Mustér

 
Controlla da habitonts 
 
Naschientscha 
Pia Selina Flury, naschida ils 10 da mars 2023, feglia da Carla e Martin Flury

 
Biblioteca populara Disentis/Mustér e contuorn 
 
BiblioWeekend 
Dapertut en Svizra arvan las bibliotecas la fin d’jamna dils 24–26 da mars 2023 lur portas. Nus naturalmein 
era! Il tema d’uonn ei «trer si la vela». 
 
Venderdis, ils 24-3-2023: 
dallas 17.30–20.00 (usitau temps d’emprest) has ti la pusseivladad da faldar barcas da pupi. 
 
Sonda, ils 25-3-2023: 
allas 9.30 Buchstart per ils pigns da 1–4 onns cun lur geniturs. 
allas 16.00 raquenta Damian Berther, in giuven navigatur a vela, da siu sport. Il giuven da 15 onns 
navigescha a vela dapi ch’el ha 8 onns. Dacuort eis el vegnius undraus per sias prestaziuns cugl Award 
«Bester Junior der Zentralschweiz 2022». 
 
Il program detagliau anfleis vus sut www.biblioteca-disentis.ch. 
 
 
Cordialmein envida 
 
il team dalla biblioteca 

 

http://www.biblioteca-disentis.ch/

Corporaziun d’aua Spina da Vin, Disentis/Mustér 
 
Invitaziun alla radunonza generala dalla Corporaziun d’aua Spina da Vin, mardis, ils 4 davrel 2023, 
allas 20.00 el Hotel Alpsu, Via Alpsu 4, 7180 Disentis/Mustér. 
 
Tractandas: 
1. Beinvegni 
2. Elecziun da dus dumbravuschs 
3. Protocol, approbaziun 
4. Rapport dil president 
5. Rendaquen, rapport dils revisurs e dar scarica 
6. Projects novs 
7. Elecziun dil president 
8. Orientaziuns 
9. Varia 
 
Suenter la radunonza vegn offeriu in refrestg. Tuttas commembras e tuts commembers ein cordialmein 
envidai e beinvegni. 
 
 
Corporaziun d’aua Spina da Vin 
Per la suprastonza 
 
Il president: Aluis Flepp

 
Producziuns finalas dils Movis ed Acrogims 
Mira sut Surselva! 

Uniun da dunnas Disentis/Mustér 
 
Sentupada cun affons pigns e geniturs 
La gruppa da seruschnar/termagliar dat la caschun als affons pigns ed als geniturs da sentupar, paterlar e 
termagliar. Tut ils affons entochen treis onns (cun fargliuns e geniturs) ein cordialmein beinvegni allas 
sentupadas meinsilas. Las sentupadas duessan plinavon era far queidas als affons da visitar pli tard la 
gruppa da termagliar «artgin» che ha liug el medem local e nua ch’ils affons stattan persuls duas uras cun 
las menadras e quei inaga ad jamna. Pils affons eis ei sco d’entrar ella tiara dalla cucagna cun massa novs 
termagls e tut quei da cumpignia. Vegni e mirei, nus selegrein sin vossa viseta. 
 
Proxima sentupada: mardis, ils 28-3-2023 
Temps: 15.00–16.30 
Liug: Casa da scola Segnas, local artgin, ella 1 alzada 
Prender cun: marenda e scalfins 
 
Ulteriuras informaziuns e datums anfleis Vus sut www.uddm.ch 
 
 
Cordialmein envida 
 
Uniun da dunnas, ressort affons 
 
*** 
 
Fiera da resti d’affons cun stiva da caffè 
Stiva da caffè cun buffet da pettas Nus prendein encunter bien, schuber ed entir resti da stad tochen 
grondezia 176, vestgadira da gravidonza, termagls, calzers, sezs d’autos e da meisa, crotschas, velos, 
capellinas eav. Dunnas che drovan ina nova numera, ni han damondas san prender si contact cun Isabel 
Sac, Tel. 076 501 76 51 
 
Dar giu resti: 
Venderdis, ils 24 da mars 2023 dallas 16.30 entochen allas 17.00 en halla Cons, Mustér 
 
Adatg: 
per plascher mintga grondezia da resti separau en ina tastga! 
 
Vendita: 
Venderdis, ils 24 da mars 2023 dallas 19.00 entochen allas 21.00 e sonda, ils 25 da mars 2023 
dallas 9.00 entochen allas 10.30 en halla Cons, Mustér. 
 
Retuorn dil resti buca vendiu e pagament (minus 20%): 
Sonda, ils 25 da mars 2023 allas 12.30 entochen allas 12.45. 
 
Per uorden che maunca savein nus surprender negina responsabladad. 
 
Vegni e mirei, e forsa veis gie aunc gust da star in mument da cumpignia en nossa stiva da caffè! 

http://www.uddm.ch/


  Publicaziuns ufficialas 
 
 

Publicaziuns ufficialas Jamna 12  7 

 
Kinderkleiderbörse mit Kaffeestube 
Kaffeestube mit Kuchenbuffet 
Wir nehmen gut erhaltene, saubere und ganze Sommerkleider bis Grösse 176 entgegen, 
Schwangerschaftskleider sowie Spielsachen, Schuhe, Auto- und Tischsitze, Kinderwagen, Velos, Helme 
usw. Frauen, die eine Nummer brauchen oder Fragen haben, können mit Isabel Sac, Tel. 076 501 76 51 
kontakt aufnehmen. 
 
Annahme: 
Freitag, 24. März 2023 von 16.30 bis 17.00 Uhr in der Turnhalle Cons, Disentis 
 
Achtung: 
Bitte jede Kleidergrösse separat in eine Tasche! 
 
Verkauf: 
Freitag, 24. März 2023 von 19.00 bis 21.00 Uhr und 
Samstag, 25. März 2023 von 9.00 bis 10.30 Uhr in der Turnhalle Cons, Disentis. 
 
Auszahlung (abzüglich 20%) und Rückgabe: 
Samstag, 25. März 2023 von 12.30 bis 12.45 Uhr. 
Für fehlende Sachen können wir keine Haftung übernehmen. 
 
Kommt und schaut und vielleicht bleibt danach noch ein wenig Zeit für unsere Kaffeestube! 
 
 
Nus selegrein sin vossa viseta 
 
Uniun da dunnas Disentis/ Mustér, gruppa d’organisaziun fiera da resti 

 


